
Salmai girje.



8 Ouddanæmen si læk famost fabmoi, Ibmel ouddi
Sionest si ouddan loaidestek.

9 Hærra, Ibmel Sebaoth, gula muo rokkus, jorggal
bæljad dek guvllui, Jakob Ibmel! Sela.

10 Ibmel, min galbbamek, gæča, ja oaine du vuiddujuvvum
(gonagas) čalmid. Sal. 3, 4. 7, 11.


11 Dastgo buoreb læ oft bæivve du ouddašiljoin
go muđđoi duhatak; buorebun anam šielmast læt muo
Ibmelam viesost go ibmelmættomvuođa gođi sist assat.

12 Dastgo bæivaš ja galbba læ hærra Ibmel, armo
ja gudne adda hærra; sist i son gielde maidegen burid,
guđ€k mainetesvuođast vagjolek. 
Sal. 36, 10. Es. 60, 19. 20.


13 Hærra Sebaoth, audogas dat olmuš, gutte du
ala dorvos bigja. 
Sal. 2, 12. Jer. 17, 7.





85. Salma.




Dorvastedin Ibmel oudiš arkalmastem ala su olbmuides
vuosstai rokkadalla dat basse lavllo, atte Ibmel datto væketet
su olbmuid sin stuorra ja gukkalaš hæđestæsek, 2–8; hærra
loppadusa ditti doivvujuvvu gullujubme ja besstujubme, Israel
loppeduvvum oasalašvuotta sardnujuvvu, mi ollašuvvu Kristus
girko sist, 9–14.

1 Lavllomoapatægjai; Korah manain; salma.

2 Don dokkitik, hærra, du ædnamad, don goččuk
Jakob giddagasvuođa dille nokkat.

3 Du olbmuidad værredaǥo don javkadik, buok sin
suddo don gofčik. Sela. 
Sal. 32, 1.


4 Buok du sutto don javkadik, du buolle moarestad
don jorggalik.

5 Jorggal min bællai, min bæsstem Ibmel, ja daǥa
duššen du moarad min vuosstai.

6 Datok don aǥalaǯǯat moarest orrot min ala? datok
don du moared olatet soǥast sokki? 
Sal. 77, 8.


7 Ikgo ællen min fastain don dakkat dato, vai du
olbmuk oǯǯuk illodet du sistad?

